
Beavdegirji

Sámi girkoráđđi (SGR)

14. – 16.09.2011

Troanddin

Čoahkkimis ledje:

Anne Dalheim, jođiheaddji – (guđii čoahkkima SGR áššis 29/11)

Kirsten Isaksen

Jonhild Joma

Jovna Z. Dunfjell – (guđii čoahkkima SGR áššis 20/11)

Lise-Marit Bjørnereim, várrelahttu

Tor Berger Jørgensen (dušše 14.09)

Elin Vangen (Tor B. Jørgensen várreláhttu 15. – 16.09)

Ii boahtán:

Ingar Nikolaisen Kuoljok, nubbinjođiheaddji

Mari Helander

Čállingottis:

Váldočálli Tore Johnsen

Ráđđeaddi Stein-Erik Anti 

Čálli Asta Johnsen

Girkoráđi sadjásaš direktevra Gerd Karin Røsæg

Eahketipmilbálvalus

Duorastaga čakčamánu 15. beaivvi lei  sámi-dáru eahketipmilbálvalus Johannes-kapeallas Nidarosdomenis, ovttas Girkuid gaskasašráđiin.  Duopmoproavás Ragnhild Jepsen searvvai duopmoproavásgotti bealis.

Ráđđečoahkkin rahpojuvvui rohkosbottuin gaskavahkku, duorastaga ja bearjadaga. Rohkosdoallit ledje: Jonhild Joma, Jovna Z. Dunfjell ja Kirsten Isaksen. 

Seminára ja dieđuid lonohallan gaskaneaset 

Girkuid gaskasaš ráđiin ovttas lágiduvvui oktasašseminára čakčamánu 15. - 16.b. mas dát fáttát ledje áššelistus:

· ”Mot hálddašit našunála girkolaš identitehta ja seammás leat ekumanalaš ja 
gaskariikkalaš guvllogin”. Sáhkavuoruid doalaiga bisma Tor Singsås ja váldočálli Tore Johnsen

· ” Oppalaš oahpásnuvvan álgoálbmot- ja sámevuoigatvuođaide,  ja čuovvoleapmi Riddoguolástuslávdegotti árvalusas alimusrievttijustitiariusa emeritus Carsten Smith bokte   
· ”Soabadanbargu sámi konteavsttas Davvi-Saltena soabadanbarggus,


 sátnejođiheaddji Rolf Steffensen bokte
· ”Soabadanbargu riikkaidgaskasaš miššovdnaperspektiivvain

MKR jođiheaddji Kjetil Aano ja KISP jođiheaddji Kjetil Fretheim bokte
Maŋŋel seminára lei maiddái várrejuvvon áigi dasa ahte Sámi girkoráđđi ja Girkuid gaskasaš ráđđi besse dieđuid lonohallat gaskaneaset. Sámi girkoráđđi lagidii maiddái čoahkkima Nidaros bismagotti ovddasteddjiiguin lullisámi girkoeallima birra.

Áššelistu:

SGR 16/11:
Čoahkkingirjjit

SGR 17/11:
Referáhttaáššit


SGR 18/11:
Diehtoáššit

  SGR 19/11: 
Heaittihit girkolaš oahpuid foandda sámi nuoraide

  SGR 20/11:
Ruđaid juohkin – Girkolaš oahpuid foanda sámi nuoraide

SGR 21/11:
Norgga girku ortnet maŋŋel 2013

SGR 22/11:
Soabadandoaimmat – viidáset čuovvoleapmi

SGR 23/11:
Norgga girku álgoálbmotbargu

  SGR 24/11:
GČ-ášši 12/11 čuovvoleapmi: Norgga girku evangelalaš-lutherálalaš girku 




ekumenalaš konteavsttas 

  SGR 25/11:
Oskkuoahpahusođastus – hálddahuslaš vuogádagat doaibmamuddui

  SGR 26/11:
Miššovdna nuppástupmin – Edinburgh 2010 hástalusat

SGR 27/11:
Ođđa sálbmagirji

  SGR 28/11:
Sámi ovddasteaddji Teologalaš Lávdegoddái 2012 – 2015

  SGR 29/11:
Nammadit miellahtu Girkolaš oahpahusguovddáža davvin stivrii

SGR 30/11:
Ođđa kolleaktarohkosat / Otná rohkos 

SGR 16/11
Čoahkkingirjjit

1. Sámi Girkoráđi čoahkkingirji 09.-10.03.2011 čoahkkimis Hárštás. 

Mearrádus: 


Sámi girkoráđđi dohkkehii čoahkkingirjji dáinna mearkkašumiin: 

- Áššis 05/11 Diehtoáššit galgá lasihit dákkár mearkkašumi diehtoáššái nr. 21   

  vuolláičállinakšuvdna Statoila oassálastimii oljosáddobuvttadeapmái Canadas: 
  ”Sámi girkoráđđi doarju ovdanbiddjojuvvon aviisačálus evttohusa mii čilge Sámi 

  girkoráđi ja Girkuid gaskasaš ráđi áššeoainnu”. 

SGR 17/11
Referáhttaáššit

1) Girkoráđi čoahkkingirji 15. – 16.03.2011, Kirkens hus

2) Girkuid gaskasašráđi čoahkkingirji, 09. – 10.03.2011, Kirkens hus

3) Referáhtta hálddahuslaš čoahkkimis gaskal Sámedikki ja Sámi girkoráđi 31.05.2011,  Kirkens hus

4) Referáhtat Sámi girkobeivviid 2013 prográmmalávdegotti čoahkkimiin, 05. – 06.05.2011, Gardermoen ja 11. – 12.08.2011, Mo i Rana

Mearrádus:


Sámi girkoráđđi váldá referáhttaáššiid diehtun.

SGR 18/11
Diehtoáššit

5) Áššit mat ovdal leat sáddejuvvon epoasttas ráđđelahtuide:
      - UIT ovttabeaivásaš seminára 16.03.11 Davvi-Norgga girkohistorjjá UITØ:s

      - Sámedikki seminára árbedieđuid birra Guovdageainnus 22. – 23.03.11  

      - Sámedikki konferánsa sámegielaid birra Romssas 11. – 12.05.11

      - Riddu Riđđus oskuseminára 22.07.11 Lásságámmis, Ivgobađas

      - GR preassadieđáhus – Sámi girkobeivviid plánen álggahuvvon

      - GR preassadieđáhus – ”Doaibmaplána sámegielaide – stáhtusa 2011 ja 

        viidáset vuoruheapmi 2011:s”

      - Diehtojuohkingihppa GOD báhpa, kantor/organista, katekehta/searvegoddepedagoga/  

        oskuoahpaheaddji ja diakona/diakoniijabargi oahpuid birra

      - Oljosáddobuvttadeapmi Canadas

      - “Report of the Special Rapporteur on the situation of human rights and fundamental 

        freedoms of indigenous people, James Anaya”.The situation of the Sami people in 

        the Sápmi region of Norway, Sweden and Finland

6) Reive SGR:s beaiváduvvon 24.06.11 iešguđetge gulaskuddanásahusaide sámi girkoeallima strategiijaplána juohkima birra

7) Referáhtta čoahkkis Divttasvuona bargoveagain sámi girkoeallima strategiijaplána čuovvoleami birra 13.05.11

8) SGR reive beaiváduvvon 19.05.11 bismmaide ja Davvi- ja Lulli-Hålogalándda bismagotteráđiide, davvisámiguovllu proavvásat ja searvegotteráđiide Ng Davvisámi liturgiijagirjji juohkima/oastima birra. 

      - SGR giitosreive beaiváduvvon 20.05.11 Kåre Kvammen, Olav Øygard, Halvdan 

        Nedrejord ja Synnøve Brevik Ng Davvisámi liturgiijagirjji birra
9) SGR reive beaiváduvvon 16.06.11 davvisámiguovllu bismagodderáđiide ja searvegotteráđiide davvisámegiel jorgaleami birra “Diakoniija plánas ja Girkomusihka plánas” 
10) Ođđa dárogiel sálbmagirji:

- Lulli-Hålogalándda bismma reive beaiváduvvon 28.04.11 ja Lulli-Hålogalándda   

  bismmagodderáđi epoasta beaiváduvvon 29.04.11 julevsámi sálmmaid válljema birra 
  ođđa dáru sálbmagirjái  

      - Tore Johnsena čálus beaiváduvvon  09.05.11 ja epoasta beaiváduvvon 10.05.11 - 15 
         davvisámi sálmma birra mat leat válljejuvvon Ng ođđa sálbmagirjái

11) SGR reive beaiváduvvon 13.04.11 Davvi-Hålogalándda bismagodderáđđái ja Lulli-Hålogalándda bismagodderáđđái ja Nidarosa bismmagodderáđđái sámi girkoeallima 2011 stastistihka birra

12) Sámi girkoeallin Ng og et fokus på Tromsø:

- Suohkanbáhpa Ole Bekkelund reive beaiváduvvon  08.03.11 Sámi girkoráđđái, Davvi- 

  Hålogalándda bismmii ja Romssa Duopmoproavásii

      - SGR vástádusreivve beaiváduvvon 29.03.11 suohkanbáhppii Ole Bekkelundii

- SGR reive beaiváduvvon 29.03.11 Davvi-Hålogalándda bismmii ja Romssa 
  Duopmoproavásii

13) Brønnøysundregisttariin duođaštus beaiváduvvon 22.06.11 ahte 2010 rehketdoallu  foandda dáfus “Oahput sámi nuoraide Ng bálvalusaid váste”lea vuostáiváldojuvvon ja dohkkehuvvon”
14) Čálus beaiváduvvon 30.08.2011 OVF-ruđaid rievdaduvvon geavaheami birra

15) Norgga girku oskuoahpahusa ođastus – Stáhtusraporta borgemánnu 2011

16) Sámi biibbaljorgaleapmi:

- Biibbelsearvvi doarjjaohcan FAD:i sámi biibbaljorgaleapmái 2012:s beaiváduvvon  

  18.02.11

- Biibbelsearvvi reive beaiváduvvon 09.06.11 FAD:i sámi biibbaljorgaleami gulahallan- 

  čoahkkima čuovvoleami birra

- Doarjja sámi biibbaljorgaleapmái ja gažaldagat rievdaduvvon hálddašanortnega birra 
  FAD:s GR:ái beaiváduvvon 24.06.11

     - Referáhtta davvisámi biibbaljorgalansemináras Romssas miessemánu 10. – 11.b.

17) SGR reive beaiváduvvon 11.04.11 Svenska Bibelsällskapet:i ja reive beaiváduvvon 12.04.11 Ruoŧa girku Sámi ráđđái boares testameantta jorgaleami birra julevsámegillii 
18) SGR reive beaiváduvvon 09.06.11 Sámediggái guovttegielalašvuođaruđaid birra báikkálašgirkui
19) SGR reive beaiváduvvon 17.06.11 iešguđetge ásahusaide oskkáldat ja osku oahpuid/joatkkaoahpuid birra Sámis
20) Referáhtta Lulli-Hålogalándda Sámi girkoeallima bargolávdegotti čoahkkimis, beaiváduvvon 28.04.2011
21) Referáhtat beaiváduvvon 12.04.11 ja 29.06.11  SÅR - Sámi searvegodderáđis
22) SGR reive beaiváduvvon 01.04.11 ja Skrifthuset AS reive beaiváduvvon 08.08.11 buvttadandoarjaga birra aktivitehtagirjái  ”Buot Buorit”/”Alle gode ting” – risttalaš oskku ja árbevieruid birra mánáide 
23) SGR reive beaiváduvvon 01.06.11 UITØ:i ja vástádusreive beaiváduvvon 14.06.11 sámi girkohistorjáprošeavtta dárbbu birra
24) SGR:i bovdehus beaiváduvvon 18.05.11 Norgga ortodoksalaš girkus ođđasit hávdáditI skoaltasápmelaččaid dáktebázahusaid Njávdámis 25.09.201
25) SGR:i bovdehus beaiváduvvon 17.06.11 Ruoŧa girkus ságastallamiidda sápmelaččaid ja Ruoŧa girku birra Gironis 11. – 13.10.2011
26) Norgga Sámemišuvnna reive beaiváduvvon 29.04.11 GR:i ja “Samenes Venn”nr.5/11 artihkal ruhtaverrošeami birra Guoládatnjárggas Ruoššas
27) Referáhtta Viken psykiatriija ja sielu ovdamorraša guovddáža ovddastangottičoahkkimis 20.06.11:s Bearddus 
28) Áviisačállosat

Mearrádus:

   
Sámi girkoráđđi váldá áššiid diehtun.

SGR 19/11
Heaittihit girkolaš oahpuid foandda sámi nuoraide

Čoahkkáigeassu

Kárášjoga searvegotti ávžžuhusa vuođul ásahii Sámi girkoráđđi 1994:s foandda maiguin oažžu sámi nuoraid oahpuid váldit nu ahte bargagohtet norgga girkus. Foanddas lea vuođđokapitála 50 000 ruvnno Sierrafoandda II:s (OVF) ja earret dan dat lea leamašan ruhtaduvvon sámi guovllu searvegottiid skeaŋkkaiguin. 

Áigodagas 1996-2005 juhkkojuvvui oktiibuot 180 000 ruvdno stipeandaruhtan. Oktiibuot olggosmáksojuvvojedje 11 stipeandda 6 olbmui. 4:s sis barget dál sámi girkoeallima gullevaš virggiin.

Sámi girkoráđđi mearridii daningo lea váttis nannet kapitála foanddas diktit foandda leat geavatkeahttá áigodagas 2006-2010 ja seammás bargat dan ala ahte nannet kapitála. Áigodagas lassánii foanda dušše 6 014 ruvnnuin, ja dalle fondii lei gártan oktiibuot 95 748 ruvnno. Ii oro leame nu ahte searvegottiid jahkásaš oaffarskeaŋkkat fondii addet vuođu dasa ahte jahkásaččat juohkit foanddas stipeanddaid. 

Foanda lea almmuhan stipeanddaid 2011:s ja 3:s leat ohcan ruđa. Jus ruhtajuolludeamit addojit (gč. sierra ášši), de foanda sáhttá unnut 35 758 ruvdnui, ja ođđa almmuheapmi 2012:s jáhkkimis gurre foandda. 

Sámediggi lea geažuhan vejolašvuođa ásahit stipeandaortnega sámegielagiidda geat ohcet girkolaš oahpuide. Sámi girkoeallima strategiijaplánas lea sierra kapihttal rekrutterema birra mii vuordimis 2012-2016 doaibma-plánaáigodagas čuovvoluvvo.


Mearrádus:

1. Sámi girkoráđđi mearrida heaittihit Girkolaš oahpuid foándda sámi nuoraide. 
2. Eaktuduvvo ahte foanddaruđat olggosmáksojuvvojit stipeandan ovdalgo foanda heaittihuvvo. Eaktuduvvo ahte dát  dahkkojuvvo ovdalgo 2012 nohká. 

3. Sámi girkoráđđi váldá oktavuođa Sámedikkiin dainna áigumušain ahte Sámediggi ásaha stipeandaortnega sápmelaččaide geat váldet girkolaš oahpuid. Lea sávahahtti ahte dakkár ruđaid almmuhit 2012 čavčča rájes ja ahte Sámi girkoráđđi pláne diehtojuohkin- ja rekrutterendoaimmaid dán oktavuođas. 

SGR 20/11
Ruđaid juohkin – Girkolaš oahpuid foanda sámi nuoraide

Čoahkkáigeassu

Leat boahtán njeallje stipeandaohcamuša. Okta ohcan bođii áigemeari maŋŋel. Buot ohcamat devdet eavttuid ahte oažžut ruđa sápmelaččat geat váldet girkolaš oahpuid. Ráđđe berre árvvoštallat ollásit olggosmáksit ja meannudit beare maŋŋit boahtán ohcama dan ektui ahte oaivvilda go ráđđi ahte foandda berre heaittihit.


Mearrádus:


Dát ohccit ožžot buohkat 20.000,- ruvdnosaš stuoru oahppostipeandda:

· Mikkel Eskil Mikkelsen

· Ellen Sara Henriette Kristensen 

· Johan Máhtte Skum

· Jovna Z. Dunfjell

SGR 21/11
Norgga girku ortnet maŋŋel 2013

Čoahkkáigeassu

Bargojoavku man Girkoráđi direktevra lea nammadan lea aitto geigen iežas evttohusa Norgga girku boahtteáiggi girkoortnegii ja girkoláhkii. Leat hui ollu dieđut  ja lea ádjás bargu daid lohkat. Dát lea váldojuvvon vuhtii ášši viidáset áššemanu dáfus. 

Ášši mii ovdanbiddjojuvvo Sámi girkoráđđái dál lea oahpisteapmi áššái. Sámi girkoráđđi oažžu ášši cealkamuššii ovdal viidáset meannudeami, dm. ráđđečoahkkimii skábmamánus ovdalgo Girkoráđđi meannuda ášši dán jagi juovlamánus, ja ráđđečoahkkimii 2012 guovvamánus ovdal Girkoráđi 2.geardde áššemeannudeami 2012  njukča-mánus. Maŋŋeld dan sáddejuvvo ášši gulaskuddamii 2012:s ja ovdanbiddjojuvvo Girkočoahkkimii loahpalaš meannudeapmái 2013:s.

Buot bargojoavkku guorahallama dokumeanttat sáddejuvvojit Sámi girkoráđđái juo dál vai ráđđi galgá daid álggu rájes juo oaidnit. Dattetge ii vurdojuvvo ahte áššái galgá čiekŋudahttit bearehaga ovdalgo čakčamánu ráđđe-čoahkkimis. 

Ávžžuhus go ráđi miellahtut lohket ášši birra čakčamánu 14.-16.b ráđđečoahkkimii lea ahte sii vuoruhit konkrehta teakstaevttohusaid mat gullet ođđa girkoortnegii ja ođđa girkoláhkii (s. 50-71 1. gihppagis). Dáppe leat juo váldojuvvon mielde muhtun čujuhusat sámi girkoeallimii. Ráđđi berre oažžut bajilgova dain, ja gaskaboddo-saččat árvvoštallat ahte sihkkarastet go dát evttohusat sámi girkoeallimii govttolaš rámmaeavttuid Norgga girku ođđa girkoortnega ja ođđa girkolága rámmas.

Relevántan dakkár árvvoštallamii lea ahte Girkočoahkkin áššis GČ 8/05 ja áššis GČ 8/07 lea bidjan čielga láidestemiid dan dáfus mot sámi girkoeallima galgá váldit vuhtii go bargá Norgga girku ođđa girkolágain ja girkoortnegiin, ja ahte dát leat geardduhuvvon Sámi girkoeallima strategiijaplánas. Namuhuvvon girkočoahkkin-mearrádusat  leat namuhuvvon 4. Gihppagis (geahča vuolábealde dárkilit čujuhusaid).
Ráđi ávžžuhit diđoštit viidábut áššis maŋŋelgo lea ožžon gova das maid evttohus siskkilda, ja maid 
Girkočoahkkin lea bidjan vuođđun. Lunddolaš vuolggasadjin dás gártet leat Girkoráđi čakčamánu čoahkkima áššebábir. Dát áššebábir maŋŋelgihtii sáddejuvvo mildosin dán áššebáhpirii. 

Rávan dasa maid Sámi girkoráđđi álggos berre lohkat bargojoavkku guorahallamis, de áššebábir čujuha konkrehta čuoggáide 1, 3 ja 4. gihppagis mat vásedin čilgejit sámi girko-eallima birra.

Mearrádus:

Sámi girkoráđđi váldá vuos bargojoavkku guorahallama diehtun ja máhccá dárkilet ruovttoluotta áššái boahtte ráđđečoahkkimis. 

SGR 22/11
Soabadandoaimmat – viidáset čuovvoleapmi

Čoahkkáigeassu

Sámi girkoeallima strategiijaplána eaktuda ahte Norgga girku doaimmat sámigullevaš gulahallan- ja soabadan-bargguid ektui jotkojuvvo. Plána ereanoámažit deattuha sámi-dáru soabadanprošeavtta Davvi-Saltenis (2007-2009), ja čoahkkáigeassun lea ahte berre bargat dan ala ahte prošeaktvásáhusat jotkojuvvojit ja lávdaduvvojit.

Áššebábir muitala maid strategiijaplána dadjá Davvi-sáltena gulahallan- ja soabadanprošeavtta birra, ja dasto válddahallá viidáset prošeavtta Davvi-Sáltena resursabirrasa oktavuođas maŋŋelgo prošeakta loahpahuvvui 2009:s. Dehálepmosin leat gulahallančuoggát mat leat ásahuvvon riikkaidgaskasaš Healing of Memories-bargguin man Dieter Brandes jođiha, ja mii 2010 rájes lea leamašan Girkuid Máilmmiráđi vuollásažžan. Lulli-Hålogalándda bisma ja Sámi girkoráđi váldočálli leaba ságastallan resursaolbmuiguin dan birra leago vejolaš joatkit soabadanálgagiiguin.  

Guokte váldoolbmo Davvi-Sáltena gulahallan- ja soabadanbarggus, searvvaiga eurohpálaš konsultašuvdnii ”Healing and Reconciliation”  Sarajevos 2010 miessemánus. Ovddeš gulahallama vuođul Davvi-Saltena birrasiin, de bivddii Sámi girkoráđđi dan guoktása buktit konferánsaraportta, mas soai ea.ea. árvvoštallaba man muddui Healing of Memories-arvesuodji orru leame buorre oktavuođaguoibmin sámigullevaš soabadanprošektii Davviriikkain. Sudno bivddiimet maiddái digaštallat eará sápmelaččaiguin konferánssas ja Dieter Brandes:in, (1) gullat  jurdagiid birra ásahit oktasaš sámigullevaš soabadanprošeavtta gaskal Norgga, Ruoŧa ja Suoma, ja (2) mot soabadanprošeakta Sámis ovttas Brandes/KV buoremus lági mielde sáhttá láktašuvvot dakkár prošektii.  

Konferánssaraporttas ovdanboahtá ahte Healing of Memories-fierpmádat orro leat fágalaš relevánta fierpmádahkan dasa ahte joatkit sámi-davviriikkalaš gulahallan- ja soabadanfierpmádagain.

Raporta ávžžuha ahte soabadankonferánsa lágiduvvo 2011:s/2012:s ovttas Ruoŧa ja Suoma Sámi ráđiiguin (girkolaš), mas dáid riikkaid Sámedikkiid bovdet plánemii mielde. Evttohuvvo bovdet mielde áigeguovdilis sámigullevaš fágabirrasiid girku olggobealde, ja dasa lassin ahte vállje soabadeami geahččanguovlun maiddái deattuha dekoloniserema, dearvvašvuođavahágiid ja fápmo-/fámohisvuođaáššečuolmmaid. Davvi-Sáltena gulahallan- ja soabadanprošeakta evttohuvvo leat guovddážis konferánssa hábmemis, ja evttohuvvo ahte Brandes KV:s searvá mielde prošektii ja ahte Healing of Memories-fierpmádaga áigeguovdilis resursaolbmuid bovdet mielde veahkkin. 

Sámi girkoráđđi árvvoštalla evttohusa leat miellagiddevažžan, ja oaivvilda dan sáhttit vuođđun vejolaš ođđa prošektii (2012-2013) mas Davvi-Sáltena resursabiras oažžu guovddáš doaimma. Dát eaktuda ahte ovddiduvvo prošeaktaohcan OVF-ruđaide 2012 ovddas Sámi girkoráđđái ja Girkuid gaskasaš ráđđái ovdal juovlamánu 1.b.2011:s. Berre gulahallat Sámi girkoráđi ja Girkuid gaskasaš ráđi hálddahusaiguin go dakkár ohcama galgá ráhkadit.


Mearrádus:
1. Sámi girkoráđi mielas lea Davvi-sáltena (2007-2009) sámi-dáru soabadanprošeakta huksen dehálaš vásáhus- ja gelbbolašvuođabása Norgga girku gulahallan- ja 
soabadanbarggu viidáset čuovvoleapmái. Ráđđi lea ilus oktavuođaid ovddas maid Davvi-Sáltena resursabiras lea ásahan Healing of Memories- fierpmádagain mii gullá Girkuid Máilmiráđđái, ja oaivvilda ahte dán oktavuođa lea veara hukset viidáset.

2. Sámi girkoráđđi bargá čuovvolahttit prošeavtta nu ahte šaddá stuorát seminára 2013:s. Dán geahččalit dahkat nu ahte Girkuid gaskasaš ráđđi jaSámi girkoráđđi čađahit dan ovttas.

SGR 23/11
Norgga girku álgoálbmotbargu

Čoahkkáigeassu

Dáinna áššiin lea ulbmil Sámi girkoráđđái muitalit makkár láidesteamit leat biddjojuvvon vuođđun Norgga girku álgoálbmotbargui, addit bajilgova das makkár váldobargusuorggit dat leat ja makkár ovttasbargorelašuvnnaide dat gullet, ja válddáhallat aittobáliid ovdáneami. Dát lea vuođđun ráđđái árvvoštallat mot viidáset bargat álgoálbotmsuorggis. Áššebábir váldá maiddái ovdan muhtun áigeguovdilis eaŋkiláššiid maidda lunddolaččat Sámi girkoráđđái berre bidjat earenoamáš fuomašumi.

Sámi girkoráđi njuolggadusat ja Sámi girkoeallima strategiijaplána (GČ 8/11) bidjet deháleamos láidestemiid dán áššái, ja áššedokumeanta lea strukturerejuvvon Sámi girkoeallima strategiijaplána álgoálbmotbarggu oasse-kapihttala golmma váldočuoggá (kap 5.15) mielde. 

 ”Doarjja álgoálbmotvuoigatvuođaide” čujuhuvvo ON álgoálbmotvuoigatvuođa spesiáldieđiheaddji raportii sápmelaččaid dili birra Norggas, Ruoŧas ja Suomas. Dasto čujuhuvvo vásedin Riddoguolástuslávdegotti árvalusa čuovvoleapmái ja Statoila searvamii oljosáddobuvttadeapmái Canadas áššin maid Sámi girkoráđđi earenoamážit berre geahčadit. 

Riikkaidgaskasaš/ekumenalaš álgoálbmoga” oasis refererejuvvo maŋemus ovdáneapmi Girkuid Máilmmiráđis ja Lutherálalaš Máilmmilihtus, ja čujuhuvvo dasa ahte ON álgoálbmogiid bistevaš foruma boahtte jahkái eare-noamážit čalmmustahttá “The Doctrin of Discovery”, dm. girkolaš oahppa mii 14-čuohtelogu loahpageahčen lea ovdánahttojuvvon, mii bijai ideologalaš vuođu márrat “amas eatnamiidda”, dat maiddái dohkkehii goddimiid, dahje šlávan váldit álgoálbmogiid geat eai jorggihan risttalašvuhtii.

”Riikkaidgaskasaš diakoniija ja miššovnna” oasis refererejuvvo ođđaseamos ovdáneapmái dan dáfus ahte Davvi-Ruoššaš álggahit álgoálbmotgullevaš veahki Girku Heahteveahki bokte.

Mearrádus:

1. Sámi girkoráđđi bivdá ahte Sámi girkoráđđái ja Girkuidgaskasaš ráđđái ásahuvvo oktasaš lávdegoddi norgga girku álgoálbmotbarggu čuovvoleapmái. Lávdegottis berrejit leat njeallje olbmo. Okta olmmoš juohke válljejuvvon ráđis, ja okta olmmoš válljejuvvon ráđiid hálddahusas. Sámi girkoráđi áirrasin lávdegoddái evttohit Ingar N. Kuoljok, ja váldočálli ges hálddahusa ovddasteaddjin. 

2. Sámi girkoráđđi šalloša go Girkoráđđi ii riddoguolástuslávdegotti árvalusa dáfus gullan gulaskuddanásahusaide. Ráđđi háliida ahte ráhkaduvvo cealkámuš mii lea árvalussan ášši politihkalaš meannudeapmái Stuorádikkis. Cealkámuš sáddejuvvo Girkoráđi bokte. 

3. Sámi girkoráđđi váldá oktavuođa Sámedikkiin oljosáddoášši dáfus. 

SGR 24/11
 KM-ášši 12/11 čuovvoleapmi: Norgga girku evangelalaš-



lutheránalaš girkun ekumenalaš konteavsttas
Čoahkkáigeassu

2008 rájes lea leamašan reflekšuvdnaproseassa dan birra ahte dálá áiggis leat evangelalaš- lutheránalaš girkun. Ráđđádallamiid ja guorahallanproseassa bokteTeologalaš lávdegotti olis almmuhuvvui čálus “Girku dál”.  Girji 

Sáddejuvvui resursadokumeantan  Girkočoahkkima váldofáddái 2011:s, “Dál leat evangelalaš- lutheránalaš girkun”. Dasa lassin fádda meannuduvvui sierra áššin, mas Girkoráđđi meannudii ášši čuovvoleami ja dagai guhtta mearrádusa.

Dás evttohuvvo čuovvolit Girkoráđi mearrádusaid. Girkoráđi mearrádusat leat merkejuvvon finjuteavsttain. Dat guhtta  mearrádusevttohusa leat kronologalaččat sirrejuvvon golmma váldobajilčállaga vuollái:

1. Ekklesiologalaš reflekšuvnnat

2. Ođastusa 500-jagi ávvudeapmi 

3. Ekumenihkka

Čuovvolanevttohusaid gávdná juohke mearrádusa vuolde. 

Mearrádus:


Sámi girkoráđđi mearrida dákkár árvalusain sáddet evttohusa Girkoráđđái: 

1.   Sámi girkoráđđi doarju dan mii áššebáhpiris evttohuvvo go guoská áimmahuššat sámi perspektiivvaid ášši viidáset čuovvoleamis. 

2.   Sámi girkoráđi mielas gávdnojit láidesteamit ja reflekšuvnnat sámi girkoeallima strategiijaplánas mat áššái leat dehálaččat, ja dán čuovvoleapmi ovttastahttojuvvo strategiijaplána doaibmaplánain.  

3.   Dálkkádat- ja birasgažaldagaid dáfus (gč. 5. čuoggá) čujuhuvvo LVF váldočoahkkima dálkkádatrievdadusaid resolušuvdnii Stuttgartas 2010:s, mii bivdá ahte álgoálbmogiid birasetihka perspektiivvat galget oažžut ovtta jiena.

4.   Sámi girkoráđđi sihtá čállingotti ráhkadit notáhta mii árvvoštalla álbmotgirkodoahpaga sámi girkoeallima oktavuođas, vuođđun ráđi viidáset divaštallamiidda. 

SGR 25/11
Oskkuoahpahusođastus – hálddahuslaš vuogádagat 



doaibmamuddui

Čoahkkáigeassu

Norgga girku lea vuoruhan oskkuoahpahusođastusa suorgin dan rájes go Stuoradiggi dan dohkkehii 2003 miessemánus. Girkoráđđi (GR) ovddasvástádus lea jođihit ođastusa ovdáneami ja atnui váldima. Ulbmil ođastusain lea oažžut vuogádatlaš ja oktilis oskkuoahpahusa buohkaide geat leat gásttašuvvon ahkejoavkkus 0- 18 jahkái, rávvejuvvon mearri juohkehaččii lea på 315 diimmu. Girkočoahkkin dohkkehii 2009:s “Ipmil addá – mii juohkit” plánan ođastuvvon oskkuoahpahusa ovdánahttimii. Plána lea vuođđun searvegottiid báikkálaš ovdánahttinbargguide go oskkuoahpahusbargui dál biddjojit eanet návccat ja galgá čađahuvvot buot riikka searvegottiin. 2012 rájes ožžot vuosttaš searvegottit dohkkehuvvot iežaset báikkálaš oskkuoahpahusa plánaid ja sirdet doaibmanmuddui.  

Doaibmanmuttu hálddahuslaš vuogádagat galget dál mearriduvvot. Dat dahkkojuvvo ođastusa čađahanmutto modealla mielde mii dohkkehuvvui Girkočoahkkináššis 07/08.
Čađahanmutto vásáhusaid vuođul, lea Girkoráđđi jođihan barggu ásahit hálddahuslaš vuogádagaid oskkuoahpahusođastussii doaibmanmuttus. Lea ásahuvvon viiddis oktiibiddjojuvvon bargojoavku. Joavku lea divaštallan iešguđetge beliid juolludanvuogádagas, aktivitehta ja ekonomiija raporteremis ja veaháš muddui ođastuvvon oskkuoahpahusa veahkkestruktuvrraid birra. 

Bargui leat váldoprinsihppan leamašan ahte eanemusat čuovvut Norgga girku dábálaš ortnegiid, seammás go ođastusa bohtosiid ain galgá sáhttit duođaštit. Dát mielddisbuktá álkidahttima hálddahuslaš vuogádagain sihke ruhtajuolludemiid ja aktivitehta- ja ekonomiijaraporterema dáfus. 


Mearrádus:


Sámi girkoráđđi váldá ášši diehtun 

SGR 26/11
Miššovdna nuppástupmin –  Edinburgh 2010 hástalusat

Čoahkkáigeassu

Dán áššebáhpira galgá lohkat proseassadokumeantan. Dat galgá guovtti vuorus leat MKR:s ja KR:s , ja maiddái SGR ja SMM ožžot vejolašvuođa buktit árvalusaid dán čavčča. Áššebábir rievdaduvvo ovdalgo loahpalaš áššebábir biddjojuvvo Girkočoahkkima ovdii. 

Girkočoahkkin meannudii miššovnna sierra áššin maŋemusat 2005:s, ja dalle čielggadii miššovna teologalaš čilgehusa. Dehálaš áššin dalle lei oaidnit oktavuođa gaskal miššovdnabarggu ja Norgga girku identitehta dovddasteaddji, miššonerejeaddji, bálvaleaddji ja rabas álbmotgirkun. Girkočoahkkin 2005:s dohkkehii dehálašvuođa ovttasbargat miššovdnaorganisašuvnnaiguin, ja deattuhii ahte “miššovdna” lea ášši olles girkui” ja ahte buot searvegottit min girkus galget leat miššonerejeaddji searvegottit.

Go dál miššovdna fas boahtá ovdan Girkočoahkkimis 2012:s, de lea sihke danin vai duođašta teologalaš vuođđojurddašeami miššovnna birra mii 2005 Girkočoahkkimis lei vuođđun, muhto maiddái vai dan mudde riikkaidgaskasaš missiologiija ođđa impulssaid ektui. Ollu lea dáhpáhuvvan riikkaidgaskasaš miššovdnajurddašeamis ja geavadagas maŋemus jagiid, earenoamážit čuohtejagiávvudeami oktavuođas 2010:s Edinburgha 1910 miššovdnakonferánssas. Dan oktavuođas lágiduvvui miššovdnakonferánsa Oslos gos miššovdnadutkit ja praktihkárat eará máilmmiosiid ovttasbargogirkuin ledje bovdejuvvon árvvoštallat norgga miššovdnadoaimmaid. Sin hástalus Norgga girkui oidno dego rukses árpun olles dán áššis.

Girkočoahkkin 2012:s bovdejuvvo ođasmahttimii riikkaidgaskasaš miššovdnajurddašeami ja geavadaga birra, ja dahkat mearrádusaid mat dustejit ođđa hástalusaid. Váldoulbmil lea movttiidahttit Norgga girku searvegottiid ođasmahttojuvvon ja nannejuvvon miššovdnadoaimmaide. Girku váldobargu lea sárdnidit evangeliuma Jesus Kristusa birra beastin buot olbmuide. Mii galgat álohii jearrat alddiineamet mot mii hálddašit dán barggu

Áššečilgehus álggos vuosttaš oasis oanehaččat čoahkkáigeassá Girkočoahkkima 2005 meannudeami.

2.oassi čilge ođđa riikkaidgaskasaš miššovdnajurddašeami ja gevadaga ovdánanbeliid ja duogáža ja čilge dáhpáhusaid ja treanddaid birra máilmmiviidosaš girkus ja dálá miššovdnadoaimma oktavuođas. Edinburgha 2010 ávvudeapmi lea ožžon vásedin fuomášumi.

3.oassi lagabui geahčada ođđa miššovdnateologiija sisdoalu. Dat čájeha mot miššovdna lea Ipmila miššovdna “Missio dei”, mot máilmmeviidosaš girku juogada barggu, ja mii oaivvilduvvo “ollislaš miššovnnain” ja “mišonála girkus”. Miššovdna ja soabadanáššečuolbma meannuduvvo, ja hástalusat divaštallojuvvojit maid Lulli-joavku buvttii midjiide norgga Edinburgh-ávvudeamis. 

4.oassi geahčada dálá máŋggabealat vuoiŋŋalaš konteavstta ja divaštallá oktavuođaid gaskal miššovdna, olmmošvuoigatvuođaid ja oskkufriddjavuođa. Dán oasis leat dehálaččat njuolggadusat “ehtalaš miššovnna” birra, bargu maid leat ovddidan sihke Norggas ja riikkaidgaskasaččat. Das maiddái meannuduvvo miššovdna ja migrašuvdna ja oktavuohta gaskal miššovnna ja oskkugulahallama.

5.oassi lea Norgga girku identitehta ja hástalusaid birra miššonerejeaddji álbmotgirkun. Dáppe divaštallojuvvojit maiddái mot stáhta-girkorelašuvnna ovdáneapmi ja mot dakkár ovdáneapmi váikkuha dasa mas dađistaga šaddá eanet máŋggakultuvrralaš servodat.
6.oassi lea miššovnna birra searvegottiin ja lea muittuhussan dasa ahte searvegottit daid oallut ođastusaid bokte maid Girkočoahkkin lea dohkkehan maŋemus jagiid, maiddái lea ožžon reaiddu iežaset miššovdnabargui. Dát oassi čájeha mot báikkálaš searvegotti áddejupmi “ollislaš miššovnnas”guoská buot searvegotti bargosurggiide. 

Dán áššái lea vuođđun ollislaš miššovdnaáddejupmi. Girkočoahkkin nannii 2005:s ahte “miššovdna lea olles girku ášši”, ja miššovdna gullá buot searvegotti doaimmaide. Seammás juogadit mii miššovdnabarggu máilmmiviidosaš girkuin. Dakkár miššovdnaáddejupmi álkit dagaha ahte miššovdna gullá buot girku doaimmaide: Buot searvegotti doaimmat sáhttet laktašuvvot miššovnna guvlui, ja dalle šaddá dasto eahpečielggas mii miššovdna duođai lea. Vai eat guossal dán gillarii, de dokumeantta ulbmil ii leat bajásčuvget buot relevánta beliid Norgga girku miššovnnas, muhto bidjat fuomášumi muhtun válljejuvvon áššečuolmmaide mat gullet riikkaidgaskasaš miššovdnajurddašeami  áigeguovdilis ovdánandovdomearkkaide, earenoamážit áddejumiide maid Edinburg 2010 attii midjiide. Mearrádusevttohus jurddašuvvo leat vástádussan Girkočoahkkimis muhtun konkrehta miššovdnahástalusaide mat juogo leat nannejuvvon dahje leat ođđa, dan rájes go čoahkkin ovddit háve 2005:s meannudii miššovnna.


Mearrádus:

Sámi girkoráđđi čujuha hálddahusa vuosttaš evttohussii girkočoahkkima áššemearrádusas Miššovdna rievdadussii – Edinburgh 2010 hástalusat. Ráđđi doarju ášši váldojurdaga, ja háliida earenoamážit deattuhit čuovvovaččat:

1. Sámi girkoráđđi lea ilus botnjašumi ovddas mii miššovdnaáddejumis lea dáhpáhuvvan dan áddejumi vuođul ahte lea evangeliuma mii buktá rievdadusa, soabadeami ja fápmoda.
2. Sámi girkoráđđi lea ilus go dárbu bargat viidáset soabadanáššečuolmmaid miššovnna oktavuođas oainnusindahkkojuvvon girkočoahkkima mearrádusevttohusas (5. čuoggá). Ráđđi deattuha man dehálaš dat lea ahte dát lea mielde Girkoráđi loahpalaš mearrádusas. 

3. Sámi girkoráđđi čujuha doaibmačuoggái Sámi girkoeallima strategiijaplánas (s 99) mii ávžžuha guovddáš SMM ja golmma davimus bismagotti miššovdnaráđđeaddit, ovttas, Sámi girkoráđiin, bargat dan ovddas ahte lasihit álgoálbmotgullevaš miššovdnašiehta-dusaid Norgga girkus oppalaččat ja earenoamážit sámi girkoeallimis. Bivdojuvvo ahte dát momeanta váldojuvvo fárrui girkočoahkkima loahpalaš mearrádusevttohussii.

SGR 27/11
Ođđa sálbmagirji

Čoahkkáigeassu

Norgga girku geavahišgoahtá 2013:s 1. sotnabeaivvi adveanttas ođđa sálbmagirjji. Namma galgá ain leat “Dáru sálbmagirji”, muhto bajilčálaárkkas galgá čuožžut “Dáru sálbmagirji 2013”. Ođđa korálgirji gárvana seamma áigái go dat ođđa sálbmagirji. 

Her blir eit framlegg til den nye salmeboka presentert. Lea leamašan bargu máŋga foras vai boađus galgá leat nu bures bargojuvvon ja balánserejuvvon go vejolaš. Girkoráđi hálddahus mielas dát lea bures ákkastallojuvvon mearrádusčilgehus.

Čuovvovaččat čilgejuvvo mot sálbmagirjjiin leat bargojuvvon ja dál hábmejuvvo áššečilgehus mas dál galgá mearrádus dahkkojuvvot.  Girji lea ráhkaduvvon láidestemiid vuođul maid Girkočoahkkin attii 2010 njukčamánus. Stuora materiála 2008 Sálbmagirjjis, lea unniduvvon dakkár sturrodahkii ahte sáhttá prentehit das ovtta girjji, ja lea geahččaluvvon oažžut buori balánssa gaskal boares ja ođđa sálmmastoffa. Nu mot girji dál lea šaddan, de dat gokčá iešguđetlágan ipmilbálvalusaid, girkolaš meanuid ja rohkoseallima sálbmadárbbuid.
Ovdal Girkoráđi čoahkkima 2011 čakčamánus, de boahtá sierra áššečilgehus dasa mot Girkoráđis berre áššemeannudeapmi dáhpáhuvvat.
Mearrádus:

Sámi girkoráđđi lea meannudan “Ođđa sálbmagirjji” ja buktá dákkár árvalusaid Girkoráđđái: 

4. Sámi girkoráđđi doarju sámegiel sálmmaid mat loahpalaš evttohusas leat válljejuvvon ođđa sálbmagirjái.

5. Sámi girkoráđđi  deattuha man dehálaš lea ahte eanet sámegiel sálmmat váldojit mielde Girkoráđi sálbmadatabásii man Norgga girku bidjá geavahanláhkái.

6. Sámi soga lávlaga dáfus bivdá ráđđi ahte 1, 2, 3 ja 5. vearsa váldojuvvo sálbmagirjái mielde.  
SGR 28/11
Sámi ovddasteaddji Teologalaš Lávdegoddái 2012 – 2015

Čoahkkáigeassu

Sámi girkoráđđi galgá evttohit miellahtu Teologalaš lávdegoddái (TL) mii lea Girkuid gaskasaš ráđi vuollásažžan, áigodahkii 2012-2015. Dát lea mielddus mandáhta mielde mii TL:i lea mearriduvvon. Mildosis oanehaččat čilgejuvvo TL stáhtus, barggut, oktiibidjan ja bargomálle. 

Girkoráđi bušeahtas máksojuvvojit miellahtuid čoahkkin- ja mátkegolut mearriduvvon máksomeriid mielde.

Dán guovtti olbmos lea jerrojuvvon ja soai sáhttiba leat juogo fásta miellahttun dahje várremiellahtun: 

· Helen Storelv-Rabone, 36 jahkásaš, dikšoveahkki, Liland

· Øystein Gjerdrum, 59 jahkásaš, psykiatralaš buohccedivššár, Gjerdrum
Mearrádus:


Fásta miellahttun Teologolaš Lávdegoddái evttohit: 

· Helen Storelv-Rabone


Várremiellahttun Teologalaš Lávdegoddái evttohit:  

· Øystein Gjerdrum

SGR 29/11
Nammadit miellahtu Girkolaš oahpahusguovddáža davvin 



stivrii

Čoahkkáigeassu

Girkolaš oahpahusguovddáš davvin  (KUN) lea bissovaš ásahus praktihkalaš-teologalaš seminára vuolde. 

Praktihkalaš-teologalaš seminára lea reivvestis borgemánu 26.b.2011:s bivdán ovddasteaddji ovttadagaid ovddidit golbma áirrasevttohasa vuoruheami vuođul stivrii skábmamánu 4.b.2011 rádjái. Doaibmanáigi šaddá leat 01.12.2011 rájes – gitta 30.11.2015 rádjái. Sámi girkoráđis lea okta stivramiellahttu oktan persovnnalaš várremiellahtuin KUN stivrras.

Mearrádus: 

Sámi girkoráđđi nammada golbma evttohasa vuoruheami vuođul KUN stivrii 
01.12.2011 rájes – 30.11.2015 rádjái. Buot evttohasat leat dieđihan ahte sii leat mielas ođđasit fas válljejuvvot. 


Fásta miellahttu:
· Omasvuona suohkana dearvvašvuođajođiheaddji Anne Dalheim (lea mielde stivrras) 

· Ovddeš diakona Kárášjoga searvegottis Leif Petter Grønmo 



(lea várrelahttun stivrras) 



Várrelahttu:
· Spesialpedagoga Anbjørg Holm Varsi, Deatnu, lea bargan Sámi girkoráđis neahttabáikki ovddideaddjin

SGR 30/11
Ođđa kolleaktarohkosat / Otná rohkos

Čoahkkáigeassu

Girkočoahkkima mearrádusa vuođul lea ipmilbálvaluseallima Lávdegoddi (NFG) ráhkadan evttohusa ođđa kolleaktarohkosiidda/otná rohkosii, mat namuhuvvojit dán dokumeanttas. Evttohuvvo ahte Girkoráđđi rávve ahte dát rohkosat biddjojit geahččalanláhkái searvegottiin 1. Sotnabeaivvi rájes adveanttas 2011:s, dainna eavttuin ahte Bismačoahkkin maiddái doarju dán. Go rohkosat leat geahččaluvvon moadde jagi, de árvvoštallojuvvojit dat ovttas rohkosiiguin mat sáddejuvvojit geahččalanláhkái 2012 giđa, dainna áigumušain ahte galget mearriduvvot dohkkehuvvon rohkosin váldoipmilbálvalusa Ortnegii.

Girkoráđi mearrádusevttohus
1. Girkoráđđi oaidná, mearkkašumiiguin mat ovdanbohte čoahkkimis, ahte kolleaktarohkosiid/otná beaivvi rohkos girkojahkodahkii 1. sotnabeaivvis adveanttas 6.sotnabeaivái golbmaovttadatáiggis/Apostal-beaivvis, biddjojuvvo geahččalanláhkái searvegottiide 2011 adveantaáiggi rájes, girjedárogillii ja ođđadárogillii. 

2. Dát eaktuda maiddái dan ahte Bismačoahkkima mielas dat lea ulbmálaš. Ášši danin sáddejuvvo Bismačoahkkimii.

3. Girkoráđđi bivdá ahte evttohus ođđa kolleaktarohkosiidda 7. sotnabeaivvi rájes golbmaovttadatáiggis maŋemus sotnabeaivái girkojagis/ Kristusa gonagasbeaivái ovdanbiddjojuvvo Girkoráđi ja Bisma-čoahkkima meannudeapmái 2012 giđa.  

4. Go dát lea geahččaluvvon muhtun jagiid ja árvvoštallojuvvon, de ášši fas ođđasit ovdanbiddjojuvvo Girkočoahkkimii lituriijaáššiid njuolggadusaid mielde.

Sámi girkoráđi mearrádus: 
1. Sámi girkoráđđi rávve ovdanbiddjojuvvon kolleaktarohkosa Sámiálbmot beaivái. 

        Bivdojuvvo ahte dát rohkos jorgaluvvo davvisámegillii, julevsámegillii ja lullisáme-   

        gillii nu ahte ođđa kolleaktarohkosiid geahččalanáigodagas dan beassá geavahit.

 

2. Sámi girkoráđis earret dan leat dákkár cealkámušat ovdanbiddjojuvvon kolleakta-   

rohkosiid evttohussii:

- Sámi girkoráđđi čujuha Sámi girkoeallima strategiijaplánii ja muittuha ahte lea dárbu  

  ođđa kolleaktarohkosiid jorgalit davvisámegillii, julevsámegillii ja lullisámegillii.  
  Geahččalanáiggis lea earenoamáš dehálaš vuoruhit sámi girkoeallima dehálaš girkolaš           

  mearkabeivviid.
SKR


Troanddin, 14. - 16.09.2011


2011





DEN NORSKE KIRKE


Kirkerådet, Mellomkirkelig råd, Samisk kirkeråd











SGR-beavdegirji
1
14.- 16.09.2011


